
EKOLOSKA AKTIVNOST
IMAMA U

DZEMATU

Vehid ARNAUT

a promjenama koje prate zbivanja
u svijetu, uloga imama u dzematu

postaje sve sloZenija, odgovornija i
zahtjevnija. Njegovu odgovornost u planiranju,
vodenju i realizaciji sadrzaja nerijetko ne prate
intelektualne i organizacijske mogu¢nosti,
takoder ni materijalne. Cesto je prepusten
da sam potice, planira, organizira i osigurava
materijalnu osnovu, ali i snosi odgovornost za
propuste ili nedostatke. Ova vazna cinjenica
postaje osnov da imam rezervirano ulazi u nove
sadrzaje ili ih, pak, ne Zeli ni pokusati realizirati,
jer ¢e na kraju on biti kriv ako ne uspiju ili malo,
mozda i nikako pohvaljen, niti nagraden ako
uspije.

Razgovor na temu ekoloske aktivnosti
imama dolazi izvana, kao ideja koja je cool
u svjetskim razmjerama i, premda ima svoje
duboko ukorjenjenje u islamskoj misli,
dozivljava se kao ideja razvijenih drustava,
koja su svojom bezobzirnos¢u u iskoristavanju
prirodnih resursa, shvatila vaznost ¢istog zraka,
vode i okoline. Oni poti¢u razgovore, diskusije,
aktivnosti svake vrste, i to je dobro. Medutim,
zalosti ¢injenica da u jo$ jednom procesu samo
sudjelujemo, a ne da se pojavljujemo kao nosioci

takvih ideja. Razlog za takav na$ odnos treba
traziti u dubljem promisaljanju nase artikulacije
islamskih propisa, kao i ukupne islamske misli
u svijetu.

Imam ima centralnu ulogu u dzematu.
Sama cinjenica da svoj polozaj poklonjenog
autoriteta treba potvrditiizasluZenim autoritetom,
potice savjenog imama na promiSaljanje
o odgovornosti koju nosi Kroz prizmu
Poslanikovih, a.s., rijeci da je ,pastir je koji se
brine o svom stadu i odgovoran je za njega®

Da bi imam mogao pravilno razumjeti
mjesto u ekologkim aktivnostima potrebno je
da upozna osnovu svoga djelovanja u islamskim
izvorima, tj. da na osnovama islamskih izvora
nade dovoljno uporista za svoje djelovanje.

Za ekolosku aktivnost mogu se ponuditi
sljedeci izvori:

1. Kuran: ajeti upucuju na tri vazna
principa kroz koja ¢ovjek potvrduje svoju ulogu
na zemlji:

- Sehadet: ajeti upucuju na Allahovu
jednocu i Njegovo vlasnistvo nad svime $to je
stvoreno, ¢ovjek nije gospodar ovoga svijeta;

- hilafet: mjesto namjesnika trazi
odgovorno provodenje zakona Stvoritelja u cilju

pravljenja reda, a ne nereda na Zemlji;

- emanet: sve $to je na Zemlji je emanet
i grijeh je zloupotreba zivog bica ili prirodnog
resursa. Sve na svijetu ima svoja prava.

2. Sunnet Bozijeg Poslanika, a.s.:

- Brojni su hadisi Poslanika, a.s., koji
ukazuju na vaznost brige o stvorenjima, zastiti
vode i hrane, sadnji i odrzavanju vocaka, zastiti
prava zZivotinja, zabrani pretjerivanja i rasipanja
itd. On je gorljivi zagovornik zastite ¢ovjekove
okoline i preteca ideje harmoni¢nog sklada
¢ovjeka i njegove okoline.

3. Islamska kultura i civilizacija:

— Primjeri islamske kulture i civilizacije
nude veliki potencijal primjera brige o flori i
fauni, uredenje ku¢nog ambijenta sa posebnim
odnosom prema dCistoéi, voda i cvijee u
vrtovima, rasko$ uvodenja novih vrsta Zitarica i
vocauzapustenim krajevima (primjer Endelusa)
itd.

4. Poticaj na brigu o okolini nastao na
rije¢ima Poslanika, a.s., o sadnji kao trajnoj
sadaki, koja se pretvorila u instituciju vakufa i
kojom su zasadi palmi i kultivirano zemljiste
postajali trajno vlasni$tvo Sire drustvene
zajednice

Pravci djelovanja imama na ovom planu
mogu biti dvostruki:

a) edukacija kroz koju se ukazuje
na problem i podize svijest o vaznosti
problema na koji se zeli ukazati,

b) akcija kojom se aktivira
sam imam te poti¢e i daje primjer i
drugima.

EDUKACIJA

U kontekstu prvog pravca djelovanja,
imam bi mogao svoju paznju usmjeriti na
sljedece:

- organiziranje tribina, seminara i
savjetovanja unutar dzemata na temu ekologije,
uz angazman afirmiranih stru¢njaka za zastitu
okoline,

- formiranje timova za pojedine
segmente djelovanja (tim za edukaciju djece,
starijih, tim za rad sa Zenama...),

- ukljucivanje dzematlija u pokrete i
udruzenja koji promoviraju zastitu covjekove

okoline sa ciljem da budu pri ruci pri edukaciji
dzemata,

- planiranje posjeta kompleksima na
kojima se pokazuje briga za zdravu ishranu
i okolinu (posjete kompleksima vocnjaka,
malinjaka, novih zasada drveca, rasadnicima i
dr.),

- distribucija popularne i stru¢ne
literature sa temama koje promoviraju ekolosku
svijest (izdanja Fondeka itd.),

- upoznavanje sa prirodnim resursima
kojima raspolaze sam dzemat (voda, njive,
Sume...),

— skretanje paznje na postupke kojima
se ugrozava prirodna okolina, s akcentom na
pravilno odlaganje otpada,

- upoznavanje sa zakonskim okvirima
zastite prirodne okoline,

- upoznavanje sa stavom islama prema
ovim pitanjima i mogucnostima zarade sevapa
brigom o prirodi i Zivotinjama (putem hutbe,
vazova...).

Navedenim, ali i nizom drugih nacina,
imam moze podizati svijest o vaznosti zdrave
zivotne sredine, moguc¢nostima djelovanja, kao i
doprinosu na ukupnom planu brige za okolinu.

AKTIVNOSTI

Princip edukacije uvijek treba prethoditi
svakoj akciji, pa tako i u primjeru djelovanja
imama. Nakon $to su dzematlije shvatile vaznost
problema, njegovu tezinu, slijedi konkretno
planiranje aktivnosti u kojima imam ima vodecu
ulogu, a dzematlije mu pomaZzu u tome.

Da bi pokrenuo aktivnost, imam treba
sagledati i Kklasificirati kategorije dzematlija
prema mogucnostima, uzrastu, obrazovanju i
spolu kako bi maksimalno iskoristio potencijal
dZemata.

Predlazemo sljedece kategorije:

1. predmektebski uzrast,

2. polaznici mekteba,

3. sekcija za rad sa Zenama,

4. srednjoskolska omladina,

5. odrasle dzematlija prisutne na

vaktovima (oni koji posje¢uju dzamiju),

6. dzematlije koje nemaju naviku

redovnijeg dolazenja u dzamiju.

Ova podjela je samo prijedlog, a
svaki imam moze samostalno napraviti svoju
kategorizaciju prema objektivnoj slici dzemata
i njegovim mogucnostima.

Nakon $to su ciljevi jasni i rasporeden
potencijal za akciju, slijedi konkretizacija
zadataka, od kojih bi neki mogli biti sljedeci:

Kultiviranje neobradenih povrsina

U BiH ima veoma mnogo neobradenog
zemljista, narocito u povratnickim dZematima.
Angazman imama na tom planu moze
pobuditi interes i ostalih dzematlija, narocito
ako se na tim povrSinama pokazu ekonomski
opravdani rezultati (primjer Sljiv¢ice na
Poculici). Motivirajudi je stav islama o efektima
kultivacije neobradenih ili zapustenih povrsina,
ali on razvija i svijest o blagodati zemlje i njenih
plodova.

Briga o resursima vode i njihovoj zastiti

Poredeci stav islama u vezi sa rasipanjem
vode (pri uzimanju abdesta) i upozorenjem
Poslanika, a.s., da se to ne ¢ini, imam daje
signal, ali i poziva na akciju ¢uvanja vode. On
moze voditi akciju, ili biti jedan od pokretaca,
za dovodenje vode za pice, uredenje otpadnih
voda, traziti sankcioniranje neodgovornog
ponasanja spram zagadivanja vode, pokrenuti
na akciju zastite vode od industrijskog odpada
isl.

Briga o pravima Zivotinja

Pored nehumanog postupanja sa
zivotinjama, borbe Zivotinja su problem
koji je danas veoma aktuelan u prigradskim
dZzematima. Imam bi kao autoriret trebao
snaznije ustati u borbu protiv ove prakse koja
skrnavi prirodu Zivotinja. On u argumentaciji
ima jasan stav islama, koji takvu praksu osuduje,
ali i niz zakonskih odredbi koje upucuju na
zabranu zloupotrebe Zzivotinja. O krivolovu i
lovu iz zabave, ¢ime se ponekad ugrozavaju
rijetke vrste, svakako treba povesti vi$e racuna.

Posumljavanje

Zahvaljuju¢i ovom procesu, sada
ubiremo plodove rada nasih predaka (primjer
Abdullah bin Mubareka i sadnje drveca). Imam
kao voda dzemata moze organizirati niz akcija
na po$umljavanju, samostalno ili u saradnji sa
nekim preduzecem koja ima razraden sistem
posumljavanja. Ovaj proces moze donijeti i
znacajnu materijalnu korist dZematlijama, $to
ne treba zanemariti u ovakvim vremenima.

Sadnja vocaka ili formiranje voénjaka

Sve naporniji i stresniji zivot natjerao
je veliki broj ljudi na jedan od unosnijih
hobija, sadnju vo¢njaka i odmor uz takav rad
te proizvodnju zdrave hrane. Ovaj posao je
relaksirajudi i koristan za zdravlje. Ako se tome
doda i duhovna dimenzija - da je to sevap, onda
svaki ¢ovjek ima motiv da zasadi bar jednu
vocku u svom zivotu. U ovom se smislu moze
nauciti i iz prakse nasih prethodnika imama,
koji su gotovo redovno bili najstruc¢niji kadar u
ovoj oblasti u dzematima.

Prodaja zemlje

Pomodarstvo, trend ili stvarna potreba
sve viSe pokazuju da se bespotrebno prodaje
zemlja, a kao razlozi se navode kupovanje
auta, stana ili drugi, uglavnhom bizarni razlozi.
Imam moze motivirati, ali i akcijama na
kultiviranju zemljista sprjecavati ovakve pojave
ili ih smanjivati. Posebno spram cinjenice da
¢e zemlja biti sve skuplja, a ovakvih primjera
ima bezbroj (izgradnje puteva, ljetovalista,
odmorista...). Naprotiv, imamova poruka treba
biti u kontekstu: Kupujte zemlju, grunt je vazan,
a zemlja Ce sigurno vratiti.

Odrzavanje kuca i oku¢nica

Dovoljno bi bilo provesti nekoliko
akcija u dZematu, pa da nasSe okuc¢nice budu
mnogo ljepse i urednije. Akcija najljepse
dvoriste, najljepsi balkon, najurednija basca,
najljepsi cvijetnjak i sl. mogu motivirati mnoge
da se potrude, a simboli¢ne nagrade ili plakete




mogu zapus$teno dvoriste pretvoriti u cvijetnjak.
Ove aktivnosti treba prepustiti Zenama. Imam
u ovu akciju treba ukljuciti i harem dzamije i
imamsku kucu, a konkretno akciju provodi sa
polaznicima vjerske pouke.

Borba protiv odlaganja odpada

Djeluje deprimirajuce vidjeti naselje
sa mnoga prostora, ali i sa nekoliko divljih
odlagalista otpada, gdje se neselektivno odlaze
sveisvasta. Imamova uloga, i radizastite zdravlja
dzematlija i u estetskom smislu, a u saradnji sa
drugima, bila bi borba protiv takve prakse, ali
i pretvaranje takvih odlagalista u kultivirani
prostor, sa jasnim tablama o zabrani odlaganja
otpada na to mjesto. Nekad je dovoljna i samo
tabla, ali je nema ko postaviti ili svi misle da
to treba uraditi drugi. Akcije Sirih razmjera u
borbi protiv industrijskog otpada zahtijevaju
studiozniji pristup, planiranje i realizaciju te
ukljucivanje Sire zajednice.

Vakufska zemlja

Prostori pod vakufskim povrs§inama
nekada su bili veoma dobro odrzavani, a
iznajmljivanje donosilo znacajnu dobit. Danas
stotine duluma takve zemlje zjapi prazno i
napusteno. Dok se na jednoj strani imam
bori za golu egzistenciju, istovremeno lezi
desetine duluma vakufske zemlje neobradeno
i zapusteno. To su nerijetko parcele pogodne
za obradu i sjetvu, ali lakse je jadikovati nego
se pokrenuti. Neki imami tu mogu biti dobar
primjer. Ako, pak, mi ne znamo, dajmo onima
koji ¢e od toga izvuéi najviSe (primjer Hare
Cepala kraj Prusca).

Mektepske sekcije

Sa malo volje, medu polaznicima
mekteba moZe se razabrati koga interesuju
pcele, gljive, ribe, voce itd., a takvi mogu biti
vode sekcija za te oblasti. Sekcije mogu biti u
smislu edukacije, ali zasto ne i akcije? Bilo bi
inovativno da mali zeleni eko-policajac u dzZematu
bude neko iz mekteba (ili nekoliko njih), preko
kojih bi imam imao uvid u sve vece probleme
zastite okoline u dZematu, a u njima i njihovim
roditeljima dobijao podr$ku u nastojanju da
§titi okolinu.

Niz je jo$ pitanja koja bi mogla ovdje
biti tretirana. Uvjeti djelovanja nisu isti kod
svih imama. Gradski dzemati mogu viSe uraditi
i djelovati kroz institucije koje se bave tim
problemima (razli¢ite inspekcije, preduzeca
za uzgoj Suma, vodovod i kanalizaciju,
poljoprivredna  dobra...) ili sekcijama i
udruzenjima koja promoviraju zdrav zivotni
prostor (planinari, eko-udruzenja i sl.), dok
su prigradski dzemati uglavnom oslonjeni na
vlastite snage te je u tome izrazajnija uloga
imama kao vode.

U svim nastojanjima veoma je vazno slati
poruku, poruku o odgovornosti, kako pojedinca,
tako i Sire zajednice, a posebno struktura vlasti
koje su duzne omoguditi adekvatnu zakonsku
regulativu o zastiti okoline.

Veoma je vazna uloga imama u ovom,
kao i u nizu drugih procesa. On ima motiv koji
mu nudi vjera, ulogu koja ga ¢ini odgovornim,
ali i stanje u kome izvana zeleni, iznutra crveni
sve vi§e govore o sebi kao mesijama zaduZenim
za ocuvanje prirode i okoline. Mi imamo vise
prava i obaveze od bilo koga da se uklju¢imo
u ovaj proces. Sa ili bez EU, mi svojoj djeci
ostavljamo ovu dZenetski podarenu ljepotu.

ECOLOGICAL ACTIVITIES OF IMAM |
N THE MUSLIM COMMUNITY

Vehid Arnaut

Astoday’s world changes, the imam’s role
in it gets more and more complex, responsible
and demanding. However, his responsibility in
planning, managing and implementing various
projects is often not on a par with his intellectu-
al, organizational or financial capabilities. The
imam plays a key role in the Muslim communi-
ty. As he strives to justify the authority assigned
to him by the virtue of his position and turn it
into a real authority by merit - he has to consci-
ously ponder the responsibility that comes with
it. Discussing ecological activism and specific
activities related to ecology, has become an im-
portant part of imam’s job, as raising awareness
on ecological issues is becoming increasingly
important activity for each and every member
of the community.

This article offers several theoretical
vantage points on how to actively delve into eco-
logical issues within the Muslim community.

